
*Energia murrizketa elektrikaren aldi bateko mozketa da, sistema 
elektrikoaren osotasuna atxikitzeko egoera elektrikoa zaila delarik.

	 	 écowatt monecowatt.fr

Frantses gobernamenduak jakinarazi du energia ekoizpen 
arazoak izan daitezkeela negu honetan. Hona argibide zenbait: 

RTE elektrizitate-garraioaren frantses kudeatzaileak 
ekoizpenaren eta kontsumoaren arteko oreka kudeatzen du 
oren erdiko: ekoizpen nazionala urriegia baldin bada, Europako 
auzo herrialdeetan erosten dugu. Desoreka handia izanez gero, 
sare elektrikoa eror daiteke. Holakorik ez dadin gerta, energia 
murrizketak (*) plantan ezarriko dira: 

● Sarearen tentsioa % 5z apalduko da

● Elektrika mozketa laburrak eginen dira (2 oren segidan 
gehienez), eremu geografikoka, Ecowatt dispositiboaren alerten 
arabera.

Bezperan emanen da mozketaren berri, 17:00etan. 

Ondorioak:

● Ez da telefono mugikor sarerik izanen hunkitua den eremu 
geografikoan eta ondoko eremuetan sarea emeki ibiliko da 

● Publikoa Errezibitzen duten Egiturak hetsiko dira prefeta-
erabaki baten bidez 

● Murrizketa arratsetan gertatuz gero eskoletan kurtsoak 
goizago bukatuko dira; goizetan gertatuz gero, kurtsorik ez da 
izanen

Ospitaleak eta base militarrak dispositibotik kanpo dira, baina 
ez zahar etxeak. ARS erakundeak (Eskualdeko Osasun Agentzia) 
bizi arrisku handiko eriak zerrendatuko ditu, beharrez, haien 
abisatzeko. 

Neurri horiek pentsatuak dira energia eskasia bat gertatuz 
gero prest egoteko. Aldizkari hau argitaratzera igortzen dugun 
mementoan ez da energia eskasiarik, baina segitu behar dugu 
kasu egiten eta gure kontsumoa apaltzeko jestu egokiak 
ukaiten. Aholku guziak atzemanen dituzu webgune honetan: 
monecowatt.fr 

E N E R G I A  M U R R I Z K E TA *

Obren denbora guzian saltokietara oinez joan 
daiteke. Atxiki dezagun gogoan Jondoni Joane 
aparkalekua -46 leku- eta Lapurdi aparkalekua 
-91 leku- hurbil-hurbil direla.  

Azkenik, agintaldi hastapenean abiatu Herriarteko 
Tokiko Hirigintza Planaren aldaketa ofizialki 
berretsi da joan den maiatzaren 21eko Elkargoko 
Kontseiluko bozen bidez.  

Halere, 2022a kezka anitzekin bururatzen 
da larrialdi energetikoaren aitzinean eta 
honek ukanen duen eraginari begira herriaren 
aurrekontuan, 2023an izigarri handia izan 
baitaiteke.   

Iaz egin bezala, bilkura publikoak eginen ditugu 
auzoetan zuen ikustera joateko eta zuekin 
trukatzeko, ekaineko azken astean.  

Herriko Kontseilu guziaren izenean, urte ona, 
osagarria eta loria desiratzen dauzkizuet. Urte 
berri on deneri.  

  

ÉDITORIALA

Isabelle PARGADE
AuzapezaKREDITUAK ETA 

LEGEZKO OHARRAK
Hazparneko herriko aldizkaria

– 2023ko urtarrila - 
Argitalpen arduraduna: Isabelle Pargade

Argazkiak: Hazparneko Herriko Etxea
Paper birziklatuan inprimatua

Mendiboure inprimategia - Kanbo

ARGIBIDE PRAKTIKOAK

AUZAPEZAREN PERMANENTZIAK
Astean behin eta hitzordua harturik   

05.59.29.17.75
communication@ville-hasparren.fr

HARRERA HERRIKO ETXEAN
Astelehenetik ostiralera, 9:00etatik 

12:30era eta 14:00etatik 17:00etara
Larunbat goizetan 9:00etatik 

12:00etara
(Egoera zibilaren bulegoa bakarrik)

05.59.29.60.22

Herrizaintza
05.59.29.17.71

police-municipale@ville-hasparren.fr

«Elgar» Zerbitzu Publikoen Etxea
11 rue Gaskoina
05.59.70.20.36

mspelgar@ville-hasparren.fr

GEUZ
Elgar, Hazparneko zerbitzu publikoen etxea

05.59.70.29.07

Pierre Espil Médiateka
Elgar, Hazparneko zerbitzu publikoen etxea

05.59.70.16.83

Elkarte Bizitzaren bulegoa 
Elgar, Hazparneko zerbitzu publikoen etxea

05.59.29.17.77
associations@ville-hasparren.fr

Argibide gehiago Herriko Etxearen 
webgunean:

ville-hasparren.fr

Hazpandar maiteak,  

 

Aitzinetik egin diren urratsen ondotik, 2022. 
urtea proiektu egituratzaile zenbaiten ekintza-
fasea izan da Hazparnerendako.  

Hasteko, oinezkoendako eta bizikletendako 
lehenbiziko bide berdea gauzatu da Xapitaletik 
plazara.  

Gero, larrazkenean, plazako obrak hasi dira eta 
ekain erditsuko bururatuak behar lukete. Urte 
hastapen honetan ur, gas eta elektrizitate sareak 
berrituko dituzte kontzesionarioek. Hori dela eta, 
zirkulazioa moztuko da Urtsua, Francis Jammes, 
Pierre Broussain eta Jean Lissar karriketara 
daraman bidegurutze nagusian.  

Baitakigu obrengatik nahigabe franko sortuko 
direla saltokientzat, erabaki dugu aparkatze 
mugatuko eremua ezartzea Lapurdi aparkalekuan, 
auto-zirkulazioa errexteko. Kalte Ordain Batzorde 
berezi bat ere plantan ezarri dugu saltzaileen 
negozio zenbatekoaren galtzeak aztertuko 
dituena.  

● Obren denboran, plazara 
sartu daiteke; oinezkoendako 
bideak badira saltegietara eta 
zerbitzuetara joateko hurbil 
diren aparkalekuetatik.

●  Obrak bururatu arte larunbat 
goizetako merkatua Harana 
plazan iraganen da, merkatu 
estali ondoko aparkaleku 
biribilean.

●  Argibide praktiko guziak obrak 

aitzinatu arau argitaratuko dira 
Herriko Etxearen webgunean: 
hasparren.fr

Badakigu obrengatik usaia 
aldaketak badirela eta nahigabe 
franko sortzen direla, baina 
hauek bururatu ondoan, herri 
barna arrunt bestelakotukoa 
izanen da, plaza erakargarria 
izanen da, joan-etorriak 
aiseago eginen dira, auto-
zirkulazioa hobeki banatua 

izanen da, mugikortasun urriko 
pertsonak denetara joaten 
ahalko dira, eta merkataritza 
dinamikoagoa izanen da.

Bistan dena, obren denboran, 
zuen entzuteko gaude.

Hilen oroitarriaren eta 
Ama Birjinaren kokaleku 

berria

Obren denboran ekoizleen merkatua Harana plazan iragaten da

Gaskoina karrika: obrak bururatuak dira. Bide zati hori bide eztiaren jalgibidea 
da plazaraino.

O h a r r a

● Elizako plazan egin dira obrak 
lehentasunez, Hazparneko hilerri zaharretan 
(1850ean aldatu ziren oraingo kokalekura): 
Estatuak behartu gaitu miaketak egitera 
prebentzio gisa, atzeman zitezkeen herexa 
arkeologikoak ikertzeko. Arkeologoek atera 
hezurretan ez da aurkikuntza berezirik egin.

● Hilen oroitarria eta Ama Birjina alde 
bateko tokian ezarri dira plazan.

● Sareen egoera zehatza ikertzeko lanak 
egin dira.

Lehen partea
2022KO BURUILA > ABENDUA

Sare guziak arauen arabera ezarri behar 
dira eta antolatu: Euskal Elkargoak ura, 
saneamendua eta euri urak; GRDFk 
gasa; SDEPAk (Pirinio Atlantikoetako 
Elektrifikazio Sindikatua) elektrizitatea.

Azaleko obrak eginen dira: bide eta 
oinbideen estaldura, hiri-mubleak, zuhaitz-
landareak.

Bigarren partea

Hirugarren partea

2023KO URTARRILA > MARTXOA

2023KO APIRILA > EKAINA

H E R R I  B A R N E K O  O B R A K

54

Herriko plaza berritzeko obrak joan den buruilean 
abiatu ziren eta udako bururatuko dira.



Hazparne, arratsean 

2022ko uztailaren 13an estreinatu 
zen, Philippe Le-Moing-Surzur Baionako 
suprefetaren presentzian. 

T R A N T S I Z I O  E K O L O G I K O A
OINEZKOENDAKO ETA BIZIKLETENDAKO 

LEHENBIZIKO BIDE BERDEA

Joan den primaderan Hazparnen egin 
zen oinezkoendako eta bizikletendako 
lehenbiziko bide berdea (Xapitaletik plazara) 
uztailaren 13an estreinatu da Baionako jaun 
suprefetaren presentzian. 

HAZPARNEN egiten diren lehenbiziko obrak 
dira garraio-molde eztiaren garatzeko; 
herriaren eskualde horretan egin dira 
lehentasunez, eskolak eta kirol 
ekipamenduak han baitira. Gazteak 
eta familiak erregularki ibiltzen 
dira bide eztian, edo oinez edo 
bizikletez, eta zirkulazioa arrunt 
segura da. 

Aldi berean, Bizikleta eta 
Oinezko Gida-Eskema bat plantan 
ezarri da gure herriko errepideetan 
obrak eginen direlarik garraio-molde 
eztiak sartzeko. 

379 424 € BEZa barne, partaide instituzionalek % 80 
finantzatu dute:

● Departamendu Kontseiluak 138 018 € 	 % 36.4
● Mugikortasunen Sindikatuak 91 075 € 	 % 24 
● Herriko Etxeak 80.655 €			   % 21.2 
● Estatuak 69 676 €				    % 18.4 

Soiltasun energetikoaren alde egiteko eta bioaniztasunaren 
zaintzeko, Hazparneko Herriko Etxeak ekintza-plan bat 
abiatu du; lehen ekintza herriko argiena izan da. 

Auzoaldeetan, argiak itzaltzen dira 22:00etik 6:00etara. 
Plazan estrategia desberdina da: bi argietarik bat bakarrik 
pizturik gelditzen da. 
Errugbi zelaian, LEDak ezarri dira.

HERRIKO ARGIAK 

économisons l’énergie et luttons contre la pollution lumineuse

ddaannss  lleess  qquuaarrttiieerrss  
ddee  0000hh0000  àà  0066hh0000
aauuzzooeettaann  
0000::0000ttiikk  0066::0000eettaarraa

de 22h00 à 06h00

Aldi berean, Herriko Etxeak gogoeta 
oso bat abiatu du herriko argiei buruz 

SDEPAren (Pirinio Atlantikoetako Energia 
Sindikatua) Energia Partekatuaren Kontseiluaren 

gomendioetan bermatuz hain energia jale ez diren 
eta eraginkorragoak diren dispositiboak hartzeko: 

adibidez, argien kokalekuari, intentsitatearen 
aldaketari eta urruneko gidatzeari doakienez.

Herri barnean: bi anpoiletarik bat. 

OBREN KOSTUA:



HEZKUNTZA – GAZTERIA – HERRITAR BIZIA 

Aste Urdina eta Josta Leku

Eskoletako bizia 

Urrezko eta diamantezko ezteiak 

98

Herriak herritartasuna laguntzen 
du bost gazte hartuz Zerbitzu 
Nazional Unibertsalaren 
karietara. Kohesio egonaldi 
bat badute egiteko eta denen 
onerako misio bat. Herriko Etxeak 
hartu hautagaiak hiru herri 
zerbitzutan errezibituak dira, eta 
80 orenez parte hartuko dute: 
gazteria, mediateka, herrizaintza. 
Bi jadanik hasiak dira.

France Relance planaren karietara, 
Hazparneko Herriko Etxeak bi 
baliza numeriko mugikor erosi ditu 
Jean Verdun eskola publikorako. 
Batean hamar PC mugikor badira 
ukimen-pantailarekin, bestean 
hamabi tableta numeriko. Lehen 
mailako ikasleak ordenagailuen 
eta tableten erabiltzera usatzen 
ahalko dira programa pedagogiko 
egokiekin. 

Sorpresa ederra Jean Verdun ama eskolako haurrentzat 2022ko eskola sartzean: jostaleku berria 
ukan dute... treina, etxea eta zola malgua kanpoko jokoetan. Segidan erabili dituzte! 

Ama eskolako zola estaldura eta joko berriak 

Ikasgela numerikoak 

Joan den urrian, Aste 
Urdinaren karietara, 
Josta Lekuko eguneroko 
bizitzako eragileek 
Hazparneko adinekoak 
gomitatu zituzten goiz 
bat elkarrekin iragatera.  

  

Haurrek zazpi gomita 
xaharrekin trukatu dute 
eta beren jardueretan 
parte harrarazi dituzte. 

Animatzaileen lan 

artatsua agerian eman da, eta elkarrekin kozinatu dute, dantzatu, 
sokorrimendua ikasi, petankan ari izan, lotoan, eta sustut, goiz goxoa 
iragan dute elkarrekin, eta bazkarian euskaraz kantatu! Memento 
ahantzezinak eta oroitzapen politak... 

Herritartasuna

Belaunaldiarteko animazioa Aste Urdinaren karietara, baratze publikoko bolaleku berrian 

Duela 50 edo 60 urte Hazparnen ezkondu ziren herriko 14 bikote errezibitu dira Herriko 
Etxean beren urrezko eta diamantezko ezteiak ospatzeko. 
						      Goresmenak!

Urrezko ezteiak: 
BERRIA Jean eta IRIBARNE Gracy, BIDEGORRY Louis eta ETCHEMENDY Gracy, CAMINO Adrien eta DUBREUIL Jocelyne, 

CAPDEVILLE Félix eta LARRALDE Bernadette, DABBADIE Jean-Baptiste eta ELHUYAR Marie-Marthe, 
ETCHEMENDY Edouard eta HIRIGOYEN Marie-Hélène, LEON Michel eta IRAOLA Marie-Bernadette, 

MENDIBOURE Sauveur eta ETCHEMENDY Marie-Marguerite, MOUESCA  Alain eta CORNU Marie-Antoinette
SCHMITT Gérard eta INCABY Sylviane, SOULA Louis eta BORTEYRU Marie-Claude, POCHELU Christian eta Maialen

Diamantezko ezteiak: 
ERROTABÉHÈRE René eta DUBLANC Marie-Claude, MINJOU Jean-Pierre eta INÇABY Marie-Jeanne, 

SUZANNE Etienne eta HAÏSSAGUERRE Gabrielle



Aurten hamarnaka kilometro errepide berritu dira auzoalde batean baino 
gehiagotan eta plazan. Orotara 200 000€ kostatu dute. 

2022ko aurrekontuan aurreikusiak, futboleko 4 aldagelen eraikuntza-obrak 2023ko lehen urte 
laurdenean hasiko dira. 

Larrarte auzoaldea 

ERREPIDEAK - AZPIEGITURAK

Urkoi: gazteen egoitzaren 
lehen harria ezarri da; gazteek 
aktiboki parte hartzen dute 
obretan. 

Herri barnean: familia-baratzeetara joateko 
bidea. 

Baratze publikoan: 
bidexkak berriz egin dira, piknika-
mahaiak ezarri eta bi bolaleku 
eraiki. 

Lehenago

Lehenago

Ondotik

Ondotik

Herriko elkarteetako kide kopurua beti handitzen baita eta emazteen kirola garatzen, bereziki 
futbolean, azpiegiturek behar berriei ihardetsi behar die.



Herriko lurraldean, badira hiru 
eremu handi, larre direnak: 
Marmau, Petrolak, Urtsua. 
Eremu horiek denei idekiak 
dira, eta lehen-lehenik eta 
historikoki, alhaguneak 
dira. Kabala hazleek oraino 
erabiltzen dituzte leku horiek 
eta mantentzen, kabalak han 
alhatzen baitira eta hango 
iratzea biltzen baitute.  

Tradizionalki, leku horietan 
beste erabiltzaile batzuk 
ere ibiltzen dira, hala 
nola ihiztariak, ibiltariak, 
bizikletariak. 

  
Herriko Etxeak erabaki du 
alhagune horien lekuaren 
egoera-akta egitea, araudi 
baten finkatzeko. Xedea 
da oreka baten atzematea 
laborantzaren, ingurunearen 
babesaren eta abusagailuen 
artean. 

  
Artzain-batzordea izendatu da 
lan horren egiteko. 

Lurraren ezaugarrien arabera, Herriko Etxeak erabaki 
du gaztainadi zabal baten landatzea.  

  Agroihangintza sisteman, arbola lerroak artekatuak 
dira, beraz, lurra landu ere daiteke. Gure kasuan 
gaztainondo lerro batetik bestera 12 metroko artea 
bada; hastapenean iratzea ezarriko da, eta berantago 
pentze gisa utziko, ardiak ezartzeko. Lehenbiziko 
urteetan gaztainondoak ez du mantenu handirik behar 
eta ontsa egokituko zaie herriko lur azidoei eta tokiko 
klimari.  

Lur horretan gaztaina handiko gaztainadia landatzearen 
helburua erreferentzia tekniko gisa balio izatea ere 
da, saila garatu ahal izateko. Bereziki, gaztainondo 
barietateen neurriari edo hautuari buruz. Kasu honetan, 
gaztainondo guziak hautatuko dira txankroari ongi 
ihardukitzeko gisan, baina ere gaztainen gustuaren 
eta transformaziorako gaitasunen arabera.

L A B O R A N T Z A

Gaztainadi baten landatzea
agroihangintza sisteman

Herriko Etxeak bere kontu hartu du azken urte 
hauetan gehiago mantendua ez zen lursail 
bat, La Côte auzoaldeko Errhinesorhuan, 
balorizatzeko xedearekin.  

Armand David lizeoarekin partaidetzan 
150 gaztainondo landatu ditu eta Gaztaina 
elkartearen kide egin da, Baigura inguruko 
herri zenbait biltzen dituen elkartea: Heleta, 
Bidarrai, Makea, Luhuso, Lekorne. 150 gaztainondo

9 mota

Elkartearen helburuak:

● Euskal Herriko gaztaina finkatzea, defendatzea 
eta sustatzea. Tokiko gaztainondo saila garatu 
da azken urteetan, beraz hurbileko lanbideak 
sortzea ere pentsa daiteke. 

● arteko eremuetan inguruneak berritzea lurrak 
mantenduz eta gaztainadiak landatuz. 

● lurra eta bioaniztasuna zaintzea.

Proiektu horrek jokagai bat baino gehiago ditu: 

● mantendua ez den lursail baten berritzea. 

● herriko laborariei dibertsifikazio eta irabazi 
gehigarri bat kausitzeko bidea proposatzea; 
fruitu eta egur ekoizpena. 

● trantsizio ekologikoaren parte izatea arbolak 
hazkuntza sisteman sartuz eta bioaniztasuna 
emendatuz, karbonoa bilduz eta lurren higadura 
mugatuz. 

Pirinio Atlantikoetako Charles jaun prefeta ere hor 
zen —berrikitan izendatua izan da eta lehen ateraldi 
ofizial zuen—, baita ere Baionako Le Moing-Surzur jaun 
suprefeta. Haiekin, Charritton jauna, trinketaren jabea, 
Lasserre jauna, Pirinio Atlantikoetako Departamendu 
Kontseiluko lehendakaria, Echeverria jauna, Euskal 
Pilotaren Frantses Federakuntzako lehendakaria, 
eta Cazaubon jauna, Euskal Pilotaren Nazioarteko 
Federakuntzako lehendakaria. 

Gure herriak harrotasunez errezibitu du 2022ko Munduko Pilota Txapelketa, eta publikoa saldo 
handian etorri zen urriaren 28an Berria trinketean programatuak ziren finaletara.

Txalo handi bat gure munduko txapeldunentzat: Peio 
Larralde taldekako esku huskan eta Oihan Borteyru 
xare jokoan, biak ere hazpandarrak, atseginekin segitu 
baitugu haien kirol-ibilbidea ttipiak direnetik.  Haien 
ibilbidea hain gutiziatua den sari eder horrekin aberastu 
da, bigarren aldikotz Peio Larralderentzat. 

MUNDUKO PILOTA TXAPELKETA T E R R E  D E  J E U X  2 0 2 4

Joan den abenduaren 3an, 
Zarean Hasparren Basket Club 
taldeko buruzagiek bi izarreko 
“club citoyen” labela eta “école 
française de mini-basket” labela 
errezibitu dute Jean-Pierre 
Siutat Saskibaloiaren Frantses 

F e d e r a k u n t z a k o 
lehendakariak emanik. 

Klubeko buruzagiek, 
formatzaileek eta 
boluntarioek egiten 

duten lan kolektiboaren kalitate 
handiaren agerrarazteko 
parada izan da. 

“Club citoyen” labelak 
klubaren engaiamendua 
ezagutzen du ingurumenaren, 

mistotasunaren, emazte-
kirolaren sustapenaren eta 
kirol praktika baketuen alde. 
Frantziako kluben % 10k 
bakarrik kausitu du label hori. 

Ttipiendako saskibaloi labela 
federakuntzak du eman, eta 
haurrei eskaintzen zaien 
formakuntza bikaina sariztatu 
du. 

2022ko primaderaz geroztik 
Hazparneko herriak “Terre de 
jeux 2024” labela badu, hiru 
aldiz olinpiar txapelduna eta 
Paris 2024ko lehendakaria 
den Tony ESTANGUETek 
emanik. 

Heldu den urtean Frantzian 
iraganen diren Joko 
Olinpikoen karietara 
sortu zen labela, jokoek 
eragiten duten gogo biziaz 
baliatzeko. Kide diren 
elkargo boluntarioen gainean 
bermatzen da departamendu-
sare hori. Helburua: kirolaren 
gustua berriz ematea 
gorputz ariketen egiteko 
usaia galdua duten jendeei. 
Gazteendako, aktiboendako, 
adinekoendako, hots, 
denendako da! 

Hazparnen kirol ekipamendu 
ederra baitugu eta kirol 
elkarte dinamikoak, 
dispositibo horretan sartu 
gara. 

  
Munduko Pilota 
Txapelketaren karietara 
sartu gara dispositiboan, 
esku huskako eta xareko 
finalak Hazparneko Berria 
trinketean jokatu direlarik. 
Joko Olinpikoak hasi arte 
animazioak antolatuko 
dira eskolekin eta 
elkarteekin. 

“Fiteago, gorago, 
azkarrago”: eta Joko 
Olinpikoen lema gure 
egiten bagenu egun guziez? 
Kiroleko zapetak jantz itzazu! 

Bi label H.B.C Zarean taldearendako Bi label H.B.C Zarean taldearendako Bi label H.B.C Zarean taldearendako 

F I N A N T Z A K

Urte guzian ikusgarri franko izan 
dira denendako: mediatekaren 20. 
urtemuga, Merkantuz larunbateko 
merkatuan, erakusketa kriptan, 
ikusgarria Eihartzean, Iparraldeko 
Orkestra...

2020. urtea berezia izan zen 
Covid-19 pandemiarengatik 
konfinamenduak gertatu 
baitziren, baina 2021eko 
kontu aldiaren egitura 
klasikoagoa izan zen. 
2021eko kontu aldiaren 
emaitza soberakinezkoa izan 
zen, bai funtzionamenduan, 
bai inbestimenduan, beraz, 
2022ko inbestimendu-
programa handia proposatu 
ahal izan da. 

Egungo testuinguruan 
trabatuak gaude irabaziak 
apaldu baitira, inflazioa 
gertatu baita, eta ere 
frantses gobernamenduaren 
erabaki zenbaitengatik, 
adibidez, funtzio publikoko 
langileen lansaria 
emendatzea (% 3,5z), eta 
horrek urtean 200 000 €-ko 
gastu gehigarria eraginen du 
langile kopuru bererako. 

2022ko emaitza ez da 
oraino bururatua baina 
aurrekontua apailatzeko 
estrategia funtzionamendu-

gastuen kontrolatzeko 
borondatean bermatzen da.   

Bizkitartean, kontuan hartu 
behar dugu gure herrian 
hazkunde demografikoa 
etengabe emendatzen ari 
dela (7 808 jende azken 
biztanle-kontaketan) eta 
gure zerbitzu publikoak 
egokitu agertzen diren 
behar berriei. 

Beraz, zuhurtasuna 
erakusten dugu herriko 
aurrekontu norabideetarako, 
inbestimendu politikak 
jarraikitzeko xedea baitugu 
gure ondarea mantentzeko, 
gure bizi ingurumena eta 
elkarbizitza zaintzeko, 
eta etorkizun oneko 
ekipamendu egituratzaileak 
ezartzeko.

Langileak
Gastu orokorrak 
Dirulaguntzak eta kudeaketa-kargak
Finantza kargak eta ordena operazioak

Funtzionamendu-irabaziak ez dira gehiago 
hain dinamikoak bizitegi-zerga galduz 
geroztik. 

Inbestimendu operazioak 
Ordena operazioak  
Zorraren ordaintzea 

 
Orotariko zergak 
Zerbitzu eta salmenten emaitzak  
Diru-zuzkidurak 

● Herriaren zorren egoera: 
6 009 400€ 
● Mailegua agintaldi hastapenaz 
geroztik: 
1 300 000€ 2021ean

Kultura

KULTURA - EUSKARA - PATRIMOINE

●Bihotz Sakratuaren 
kapera
Azaroan hasi da 4. eta azken 
obra partea (mosaikoa, 
argiak, ezkila dorrearen 
bururatzea), eta xedea da 
kapera udako idekitzea. 

120 bisitari Ondarearen 
Egunetan! 

● Francis Jammes: hilerrietan 
olerkariaren omenezko plaka 
estreinatu da. 

● Zapatagintza: Orkeia 
aldizkariaren 1. zenbakia argitaratu 
du (lehen dosier pedagogikoa) 
Historia Batzordeak.

Engaiatzeko nahikaria 

Martxoaren 11n: Itsasun 
Eskualdeetako Hizkuntzen 
Gutunaren izenpetzea 
Europako Kontseiluko 
ordezkari batzuekin.

Aitzinatze zehatzak 

● BERRITASUNA: joan 
den udan aisialdi zentroan 
euskaraz ere egin dira 
eguneroko jarduerak, eta 
aste batez euskara hutsezko 
astea ere egin da.

● Herriko langile berriak 
euskara ikastera igorri dira

● Herriko Etxeko 
erantzungailu guzietan 
elebitasuna plantan ezarri da, 
baita ere haurtzaindegian, 
zerbitzu teknikoetan, 
GEUZan, eta Elgar zentroan. 

● Komunikazio elebiduna 
ahal bezainbat euskarritan: 
afixetan, esku-orrietan, 
seinaletikan, Facebooken.

● Euskarazko animazioak: 
Zizelkari bat eskoletan eta 
Dantzalairen ikusgarria 
lehen mailako haurrendako.

Ondarea

Herriko Etxeko taldea karguan sartu denetik 
zerga tasa egonkorren alde egin du: zergak ez dira 
emendatu. Gastuak 5 881 077 €

Gastuak 4 241 163 €

Irabaziak 6 485 012 €

2022KO INBESTIMENDU 
OPERAZIOAK

HERRIAREN ZORRA

Euskara

Herri barnearen antolamendua 1 698 324 €
Misionesten kapera 997 355 €
Bide eztia  361 956 €
Herriko bide obrak 310 778€
Herriko eraikinak 126 270€
Xapitaleko kirol ekipamenduak 242 637 €
Jean Verduneko ekipamenduak 76 261 €
Beste (lur-funtsen erosketa, material erosketa, suteen kontrako 
zaintza, trantsizio numerikoa, laborantza obrak...) 427 642 €

65%25%

10%

10%

20% 70%

52%

26%

18%
4%

Funtzionamendu soberakinarekin eta dirulaguntza eta diru-
zuzkidurekin finantzatuak.

Funtzionamendu-gastuen bilakaera 
2019

2020

2021

5 952 239 €

5 654 097 €

5 695 279 €

- 298 142 €

- 256 960 €

► Ingurumenaren erronkei eta araudiari 
ihardesteko, Euskal Hirigune Elkargoak 
hondakinen bilketa aldatzen segitzen du 
Hazparnealdean.   

► Herri barnean aireko edukiontziak kendu 
dira edukiontzi lurperatuak ezartzeko. 

► Auzoetan, etxe-hondakin eta estalki 
birziklagarri ontziak erdi lurperatuak diren 
bilketa guneek ordeztuko dituzte. 

Euskal Elkargoak oroitarazten 
du beste hondakin guziak 
(handiak, kartoiak, toxikoak, 
etab.) hondakindegira 
eraman behar direla.  

Zikinak lurrean uztea 
(edukiontzien ondoan bada 

ere) eta hondakinak erretzea zorrozki debekatua da, eta isunaz 
zigortua izan daiteke. Maluruski, oieskeria franko bada oraino. 

Heletako hondakindegia 
Asteartea	 16:00-19:00
Osteguna	 16:00-19:00
Larunbata	 10:00-12:30 et 13:00-17:00

Idekitze tenoreak 

Beskoitzeko hondakindegia 
Astelehena	 15:00-19:00
Asteazkena	 15:00-19:00
Ostiral		 10:00-12:30 et 15:00-19:00
Larunbata	 10:00-12:30 et 14:00-18:00

"Unis pour Hasparren, Hazparne azkar eta erne" 
zerrenda:
B. INCHAUSPE, S. PEREZ, P. FIESCHI, L. BILBAO, 
B.DOILLET
Ez dugu testurik errezibitu.

UNIS POUR HASPARREN ZERRENDA

HERRITARREKIN ZERRENDA10  LURRALDE-
EREMUTAN ANTOLATUA 
DEN LURRALDEA

Hondakinak: bilketaren berrantolaketa 

18 19

2023an estalkien eta paperen bereizketa errazten da 
Hondakinen zerbitzuarekin harremanetan jartz-
eko : 05 59 57 11 80
dechets.barnekalde@communaute-paysbasque.fr

Argibide 
gehiago 

EUSKAL HIRIGUNE ELKARGOAK KUDEATZEN DITU HONDARKINAK, 
MUGIKORTASUNAK ETA URA, LURRALDEKO 158 HERRIETAN.

